
 

 

 
 
ᑐᓴᕋᑦᓭᑦ 
ᑐᓴᕐᑎᓯᒍᑎᐅᑦᓴᐅᑎᒋᒋᐊᓖᑦ 
 
ᑕᕐᕋᒥᐅᓂᒃ ᐱᓇᓱᐊᖃᑎᖃᕐᓂᖅ ᑕᕐᕋᒥᐅᓄᑦ 
 

ᐊᐅᒡᒍᓯ 19, 2024    ᐃᖃᓗᐃᑦ, ᓄᓇᕗᑦ   ᑲᓇᑕᐅ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ 
 
ᑲᓇᑕᐅᑉ ᐅᑭᐅᕐᑕᑐᖓ 40%-ᕆᔭᐅᒻᒪᑦ ᑲᓇᑕᐅᑉ ᓄᓇᖓᓄᑦ ᐊᑑᑎᖃᓪᓚᕆᑦᓱᓂ ᓄᓇᖃᕐᓂᕋᕐᓂᒧᑦ ᓯᓚᕐᔪᐊᓕᒫᒥ 
ᖃᐅᔨᒪᔭᐅᒍᑎᐅᑦᓱᓂ. ᐊᐅᓪᓚᑎᑦᓯᑲᑦᑕᓂᕐᒥᒃ ᐊᖏᓕᒋᐊᕐᑎᓯᓂᖅ, ᓯᓚᐅᓪᓗ ᐊᓯᑦᔨᐸᓪᓕᐊᓂᖓᑕ ᓱᕐᕃᓂᖓ ᐊᒻᒪᓗ ᑕᕆᐅᒃᑯᑦ 
ᐃᖏᕐᕋᔪᑦ ᐊᒥᓱᖕᖒᒥᓯᒪᑦᓱᑎᒃ ᐅᑭᐅᕐᑕᑐᒥ ᐊᑦᑕᓇᖕᖏᑐᒦᑦᓯᐊᕆᐊᖃᕐᓱᑎᒃ ᑕᒫᓂ ᓄᓇᖃᕐᑐᓄᑦ. 
 
ᐅᓪᓗᒥ ᒥᓂᒡᑕ ᑎᐋᓐ ᓚᐳᑦᓯᔩ, ᒥᓂᔅᑕᕆᔭᐅᔪᖅ ᐃᖃᓗᓐᓂᐊᑐᓕᕆᓂᕐᒥ, ᑕᕆᐅᕐᒥᐅᑕᓕᕆᓂᕐᒥ ᐊᒻᒪᓗ ᑲᓇᑕᒥ 
ᐃᑖᒐᐅᑎᑦᓯᑌᓕᔨᓄᑦ ᑕᕆᐅᒥ, ᐃᖃᓗᓕᐊᕐᑐᖅ, ᓄᓇᕗᒻᒧᑦ ᑐᓴᕐᑕᐅᑎᑦᓯᒋᐊᕐᑐᓱᓂ ᐅᒥᐊᕐᔪᐊᑖᖑᓛᕐᑑᒃ ᑌᔭᐅᒍᓯᒋᓛᕐᑕᒋᓐᓂᒃ 
ᓯᑯᓯᐅᑏᒃ: CCGS ᐊᑉᐸᑑᖅ ᐊᒻᒪᓗ CCGS ᐃᒻᓇᔪᐊᖅ. ᑖᒃᑯᐊ ᐅᒥᐊᕐᔪᐊᒃ ᑌᔭᐅᒍᓯᒋᒃ ᓇᓪᓕᑳᔭᐅᓚᐅᔪᔫᒃ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓇᓱᐊᖃᑎᒋᑦᓱᒋᑦ ᐃᓄᑐᐃᓐᓀᑦ ᐃᓗᕐᖁᓯᖓᓄᑦ ᐱᑐᑦᓯᒪᖁᔨᓚᐅᔪᒐᑦᑕ, ᑲᓇᑕᐅᑉ ᑲᕙᒪᖓ ᓄᓇᓕᑐᖃᕐᓂᒃ 
ᐱᓇᓱᐊᖃᑎᖃᑦᓯᐊᕈᒪᒻᒪᑦ ᑐᖕᖓᕕᖃᑦᓯᐊᑎᓪᓗᒋᑦ ᐱᒍᓐᓇᐅᑎᖏᓐᓂᒃ, ᓲᓲᑦᓴᓂᕐᒥᒃ, ᑲᑐᑦᔨᖃᑎᒌᓐᓂᒥᒃ ᐱᓇᓱᐊᖃᑎᒌᓐᓂᒥᓪᓗ. 
 
ᑖᒃᑯᐊ ᐅᒥᐊᕐᔪᐊᒃ ᓯᑯᓯᐅᑏᒃ ᓴᓇᔭᐅᓯᒪᓕᑐᐊᕐᐸᓂᒃ ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ ᐅᒥᐊᕐᔪᐊᖏᓐᓂ 
ᐊᖏᓂᕐᐸᐅᓛᕐᑑᒃ. CCGS ᐊᑉᐸᑑᖅ ᐊᒻᒪᓗ CCGS ᐃᒻᓇᕐᔪᐊᖅ ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ 
ᐱᓇᓱᐊᕈᑎᒋᒍᓐᓇᖃᑦᑕᓛᓕᕐᑕᒋᒃ ᐊᕐᕌᒍᓕᒫᒥ ᓴᐳᒻᒥᒍᑎᐅᓗᑎᓪᓗ ᓄᓇᓕᑐᖃᕐᓂᒃ ᓄᓇᓕᓐᓂᓗ ᐅᑭᐅᕐᑕᑐᒥᐅᓂᒃ, ᐅᑭᐅᕐᑕᑐᒥᒃ 
ᓄᓇᖃᕐᓂᕋᕐᓂᒥᒃ, ᐅᑭᐅᕐᑕᑐᒥᓪᓗ ᖃᐅᔨᓴᕐᓂᒥᒃ ᐅᐃᒪᓇᕐᑐᖃᓕᑐᐊᕐᐸᓗ ᐊᑐᐃᓐᓇᐅᓗᑎᒃ. 
 
ᑖᒃᑯᐊ ᑐᓴᕐᑎᓯᒍᑏᑦ ᑭᖑᓪᓕᐅᔪᑦ ᑐᓴᕐᑎᓯᒍᑎᖃᓚᐅᔪᒻᒥᒐᑦᑕ ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ ᐅᒥᐊᕐᔪᐊᖓᓂ 
ᖃᐅᔨᓴᕐᑎᓄᑦ ᐊᑐᕐᑕᐅᓲᒥᒃ ᑌᔭᐅᒍᓯᕐᑖᓚᐅᔪᒻᒥᒪᑦ CCGS ᓈᓚᒃ ᓇᑉᐹᓗᒻᒥᒃ, ᐅᒥᕐᐊᔪᐊᓕᕆᕕᒻᒥ Vancouver Shipyards in 
British Columbia-ᒥ ᓴᓇᔭᐅᓚᐅᔪᖅ. ᐅᒥᐊᕐᔪᐊᖅ CCGS ᓈᓚᒃ ᓇᑉᐹᓗᒃ ᑖᓐᓇ ᐃᕐᖃᐅᒪᒍᑎᑦᓴᑖᖑᓚᐅᔪᔪᖅ ᐃᓄᑐᖃᐅᑦᓱᓂ 
ᐃᓄᑐᐃᓐᓇᐅᓱᓂ ᐱᒐᓱᐊᒻᒪᕆᖃᑦᑕᓯᒪᔪᒧᑦ, ᑖᓐᓇ ᑌᔭᐅᒍᑎᑖᖑᓚᐅᔪᖅ ᐱᓇᓱᐊᖃᑎᖃᕈᑎᐅᓚᐅᔪᒻᒥᔪᖅ ᐃᓄᐃᑦ ᑕᐱᕇᑦ 
ᑲᓇᑕᒥᒃᑯᓂᒃ. 
 
ᐅᓪᓗᒥ ᑐᓴᕐᑎᓯᒍᑎᓄᑦ ᐃᓚᐅᑎᓪᓗᒍ, ᒥᓂᔅᑕ ᓚᐴᑦᓯᔩ ᐅᖃᕈᑎᖃᕐᖃᐅᒥᔪᖅ ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ 
ᐅᑭᐅᕐᑕᑐᒥ ᐱᓇᓱᐊᕐᓂᒥᓄᑦ ᐸᕐᓇᓯᒪᒍᑎᓕᐊᖏᓐᓂᒃ. ᑖᒃᑯᐊ ᐸᕐᓇᓯᒪᒍᑎᖏᑦ ᓯᕗᓂᕐᒥ ᐅᑭᐅᕐᑕᑐᒥ ᐱᓇᓱᐊᕋᔭᕐᑕᖏᓐᓂᒃ 
ᓴᕐᕿᑎᑦᓯᔪᑦ ᐱᓇᓱᐊᕐᑕᐅᓯᒪᔪᑦ ᐃᓄᑐᐃᓐᓇᓂᒃ ᐱᓇᓱᐊᖃᑎᖃᕐᓱᑎᒃ, ᐊᓪᓚᓂᓪᓗ. ᐊᓪᓚᖓᔪᓂᓪᓗ. ᑖᒃᑯᓇᓂ ᐸᕐᓇᓯᒪᒍᑎᐅᔪᓂ, 
ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ ᐊᕐᕌᒍᓕᒫᒥ ᐅᑭᐅᕐᑕᑐᒦᖃᑦᑕᓛᓕᕐᑐᑦ ᐱᓇᓱᐊᕐᑎᓯᒍᑎᖃᕐᓗᑎᒃ, ᓄᑖᓂᒃ 
ᐅᒥᐊᕐᔪᐊᖃᕐᓗᑎᒃ ᐱᓇᓱᑦᑎᖃᑦᓯᐊᓗᑎᓪᓗ ᒪᓕᒐᓕᐅᕐᓗᑎᓪᓗ ᐅᑭᐅᕐᑕᑐᒨᓕᖓᔪᓂᒃ, ᐅᑭᐅᕐᑕᑐᒥᐅᓄᑦ ᐱᓇᓱᐊᕐᑕᐅᓯᒪᔪᓂᒃ 
ᐅᑭᐅᕐᑕᑐᒨᓕᖓᑦᓱᑎᒃ. 
 
ᒥᓂᔅᑕ ᓚᐴᑦᓯᔩ ᐅᖃᕐᒥᓱᓂ ᐊᕐᕌᒎᑉ ᐁᑉᐱᐅᑎᒋᓕᕐᑕᖓᓂᒃ ᑲᓇᑕᒥ ᑕᕆᐅᑉ ᐃᕐᖃᖓᓂᒃ ᓄᓇᖕᖑᐊᓕᐅᕐᑏᑦ ᐅᑭᐅᕐᑕᑐᒥ 
ᐱᓇᓱᐊᓛᕐᓂᖏᓐᓂᒃ ᐃᖃᓗᓐᓂ ᐱᒋᐊᕐᓗᑎᒃ ᐊᐅᒡᒍᓯ 26, 2024-ᒥ. ᑖᒃᑯᐊ ᓄᓇᖕᖑᐊᓕᐅᕐᓃᑦ ᐊᑑᑎᓪᒪᕆᒋᐊᖃᕐᒪᑕ 
ᖃᐅᔨᒪᒍᑎᑦᓴᐅᓗᑎᒃ ᐅᑭᐅᕐᑕᑑᑉ ᑕᕆᐅᖓᓂᒃ ᐅᒥᐊᕐᑐᐸᑦᑐᓄᑦ ᑐᑭᓯᒪᒍᑎᑦᓴᐅᓗᑎᒃ ᐊᑦᑕᓇᕐᑐᒦᒌᒃᑯᑎᑦᓴᐅᓗᑎᒃ. 
 
ᑮᓇᐅᔭᖃᕐᑎᑕᐅᑦᓱᑎᒃ ᐃᒪᕐᐱᐅᑉ ᓴᐳᒻᒥᔭᐅᓂᖓᓄᑦ ᐸᕐᓇᓯᒪᒍᑎᓄᑦ, ᑖᒃᑯᐊ ᐱᓇᓱᑦᑎᑖᕐᓂᒥᒃ ᐃᑲᔪᕐᓯᒪᔪᑦ 
ᐱᓇᓱᑦᑎᓯᒍᓐᓇᓲᖑᑦᓱᑎᓪᓗ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑎᓂᒃ ᓄᓇᓕᑐᖃᕐᓂᒃ ᐅᒥᐊᕐᔪᐊᒦᖃᑎᐅᒍᓐᓇᓲᑦ, ᐱᓇᓱᐊᕐᐸᑕᖏᑦ 
ᐅᒥᐊᕐᑐᐸᑦᑐᓂᒃ ᐃᑲᔪᕐᓯᒪᒻᒪᕆᓐᓂᐊᑐᑦ ᐅᑭᐊᕐᑕᑑᑉ ᑕᕆᐅᖓ ᐅᒥᐊᕐᑐᕕᒋᒋᐊᖓ ᐱᔭᕐᓃᑑᓲᖑᒻᒪᑦ, 
 
 
 
 
 



 

 

 
ᐅᖃᐅᓯᐅᓯᐅᒪᔪᑦ 
 
“ᑲᓇᑕᐅᑉ ᑲᕙᒪᖓ ᐱᓇᓱᐊᖃᑎᖃᕈᒪᔪᖅ ᑕᕐᕋᒥᐅᓂᒃ ᑕᕐᐸᒥᐅᓅᓕᖓᑎᓪᓗᒍ, ᐱᓇᓱᐊᖃᑎᖃᕐᓂᕆᖃᑦᑕᑕᕗᑦ ᐃᓄᐃᑦ ᑕᐱᕇᑦ 
ᑲᓇᑕᒥᒃᑯᓂᒃ ᓄᓇᓕᑐᖃᕐᓂᓗ ᑲᓇᑕᒥ ᓯᕗᓪᓕᐅᔨᒐᓱᐊᖏᓐᓇᓕᒫᕐᑕᕗᑦ ᐅᐱᒍᓱᑦᓱᑕᓗ ᐱᓇᓱᐊᖃᑎᖃᕐᓂᑎᓐᓂᒃ. ᐅᓪᓗᒥ 
ᐅᖃᐅᓯᐅᑫᓐᓇᑐᑦ ᐱᕙᓪᓕᑎᑦᓯᓂᐊᕐᑐᑦ ᐱᒍᑦᔨᓂᕆᓲᑦᑎᓂᒃ ᑕᕐᕋᒥᐅᓂᒃ ᓄᓇᓕᓐᓂᒃ ᐊᑦᑕᓇᖕᖏᑐᕈᕐᑎᓯᓂᕐᓴᐅᓗᑎᓪᓗ 
ᐅᑭᐅᕐᑕᑐᒥ ᐅᒥᐊᕐᑐᐸᑦᑐᓂᒃ.” 
 
ᒥᓂᔅᑕ ᑎᐊᓐ ᓚᐴᑦᓯᔩ, ᒥᓂᒡᑕ ᐃᖃᓗᓐᓂᐊᑐᓕᕆᓂᕐᒥᒃ, ᐃᒪᕐᐱᓕᕆᓂᕐᒥᒃ ᑲᓇᑕᐅᓪᓗ ᑕᕆᐅᒥ ᐃᑖᒐᐅᑎᑦᓯᑌᓕᔨᖏᓐᓄᑦ 
 
“ᓯᑯᓯᐅᑏᑦ ᐃᓚᒋᐅᒻᒪᑕ ᑲᓇᑕᒥ ᐸᕐᓇᓯᒪᒍᑎᐅᔪᓄᑦ ᐅᒥᐊᕐᔪᐊᓕᕆᓂᕐᒥ, ᓴᐳᒻᒥᓱᑎᒃ ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔨᓂᒃ 

ᐱᓇᓱᐊᕐᐸᑕᖏᓐᓂᓗ ᓄᑕᐅᓯᓖᑦᓱᑎᒃ ᐅᒥᐊᕐᔪᐊᓕᐅᕐᓂᒥᒃ ᐱᓇᓱᐊᓲᓂᒃ ᐱᓇᓱᒐᑦᓴᑖᕈᑎᐅᑦᓱᑎᓪᓗ. ᑖᒃᑯᐊ ᐅᒥᐊᕐᔪᐊᑦ 

ᐊᕐᕌᒍᓕᒫᒥ ᑲᓇᑕᐅᑉ ᐅᑭᐅᕐᑕᑐᖓᓃᒍᓐᓇᖃᑦᑕᓛᓕᕐᑐᑦ ᓴᐳᒻᒥᒍᑎᐅᑎᓪᓗᒍ ᓄᓇᓕᑐᖃᕐᓂᒃ, ᑌᔭᐅᒍᑎᖏᓪᓗ ᐃᓄᑐᐃᓐᓀᑦ 

ᐃᓅᓯᖓᓂᒃ ᓄᐃᑕᑎᑦᓯᓯᐊᕐᓱᑎᒃ.”  

ᒥᓂᔅᑕ ᔮᓐ-ᐄᕝ ᑐᑯᓘ, ᒥᓂᔅᑕ ᐃᓄᓕᒫᓃᒃ ᐱᒍᑦᔨᐅᑎᓄᑦ ᓂᐅᕕᕋᕐᓂᒧᓪᓗ 
 
“ᐅᐱᒍᓱᑉᐳᒍᑦ ᑲᓇᑕᐅᑉ ᑕᕆᐅᒥ ᐃᑖᒐᐅᑎᑦᓯᑌᓕᔨᖏᑦ ᓄᑖᓂᒃ ᐅᑭᐅᕐᑕᑐᒥ ᓯᑯᓯᐅᑎᑖᕐᒪᑕ ᑖᒃᑯᐊᓗ ᑌᔭᐅᒍᓯᑖᕐᑎᑕᐅᑦᓱᑎᒃ 
ᐃᓄᒃᑎᑐᑦ ᐃᓄᐃᑦ ᓄᓇᖓᓐᓃᑐᓂᒃ. ᐃᓄᒃᑎᑐᑦ ᐅᖃᐅᓯᕆᔭᐅᒻᒪᑦ ᐊᑐᕐᑕᐅᓚᕆᑦᓱᓂ ᐃᓄᐃᑦ ᓄᓇᖓᓐᓂ ᓄᓇᖃᕐᓱᑎᓪᓗ 
ᐊᖏᔪᒻᒪᕆᒻᒥᒃ ᑖᒃᑯᐊ ᓄᑖᒃ ᐅᒥᐊᕐᔪᐊᒃ, ᐅᑭᐅᕐᑕᑐᒥᐅᓂᒃ ᐃᑲᔪᕈᑎᑦᓴᑖᖑᓯᒪᔫᒃ ᐊᕐᕌᒍᓕᒫᒥ, ᐅᖃᐅᓯᖓᓄᑦ ᐱᑐᑦᓯᒪᔫᒃ 
ᐅᑭᐅᕐᑕᑐᒥᓗ ᓄᓇᖃᕐᓂᕋᐅᑎᑦᑎᓂᒃ ᓴᐳᒻᒥᓱᑎᓪᓗ ᐊᕐᕌᒍᓕᒫᒥ ᑖᒃᑯᐊ ᐃᓄᑐᐃᓐᓀᑦ ᐱᒻᒪᕆᐅᑎᑕᖓᖏᓐᓄᑦ ᐱᑐᑦᓯᒪᔫᒃ. 
ᑐᖕᖓᓱᑦᑎᓯᕗᒍᑦ ᐱᓇᓱᐊᖃᑎᒌᒋᐊᓪᓚᓯᓂᑦᑎᓂᒃ ᐱᓇᓱᐊᖃᑎᖃᓛᕐᓂᑎᓐᓂᓗ ᕿᓚᓈᕐᓱᑕ ᑲᓇᑕᒥ ᑕᕆᐅᒥᒃ ᐃᑖᒐᐅᑎᑦᓯᑌᓕᔨᓂᒃ 
ᐅᑭᐅᕐᑕᑐᒧᑦ ᐸᕐᓇᕈᑎᐅᓯᒪᔪᑦ ᐃᓚᐅᑎᑦᓯᓯᐊᕐᑎᓗᒋᑦ ᐃᓄᑐᐃᓐᓀᑦ ᓯᕗᓪᓕᔭᐅᖁᔭᖏᑦ ᓇᒻᒥᓂᕐᓗ ᐊᐅᓚᑦᓯᒍᓐᓇᕈᒪᐅᑎᖏᑦ.” 
 
ᓇᑖᓐ ᐅᐱᐊᑦ, ᐊᖓᔪᕐᖄᖅ, ᐃᓄᐃᑦ ᑕᐱᕇᑦ ᑲᓇᑕᒥ 
 
“ᐅᓪᓗᒥ ᑖᒃᑯᐊ ᐃᓄᑦᑎᑐᑦ ᑌᔭᐅᒍᓯᖃᕐᓱᑎᒃ ᑐᓴᕐᑎᓯᒍᑎᐅᔫᑉ ᐅᒥᐊᕐᔪᐊᒃ ᓯᑯᓯᐅᑏᒃ ᐊᓕᐊᓇᕐᑐᕋᑖᒃ ᓄᑕᐅᓯᓕᕐᑕᐅᒍᑎᖏᑦ 
ᑲᓇᑕᐅᑉ ᑕᕆᐅᖓᓂᒃ ᐃᑖᒐᐅᑎᑦᓯᑌᓕᔩᑦ ᐱᓇᓱᐊᖃᑎᒌᓐᓂᑕᓗ ᐱᕈᕐᐸᓕᐊᓂᖓᓂᒃ ᓴᕐᕿᔮᕐᑎᓯᑦᓱᑎᒃ ᓄᓇᓕᑐᙯᑦ ᓄᓇᓕᖏᓐᓂᒃ 
ᑲᓇᑕᓕᒫᒥ. ᑖᒃᑯᐊ ᓯᑯᓯᐅᑏᒃ ᐱᓇᓱᑦᑎᖃᑦᓯᐊᓂᕐᓴᐅᓛᓕᕐᑑᒃ ᓄᑖᖑᓂᕐᐹᓂᓪᓗ ᐱᓇᓱᒍᑎᖃᕐᓗᑎᒃ ᐱᒍᑦᔭᐅᒍᑎᒋᓲᑦᑎᓂᒃ 
ᐊᕐᕌᒍᓕᒫᒥᓗ ᑲᓇᑕᐅᑉ ᐅᑭᐅᕐᑕᑐᖓᓃᒍᓐᓇᓗᑎᒃ. ᕿᓚᓈᕐᒥᔪᖓ ᑕᑯᓛᕆᐊᒥᒃ ᐅᑭᐅᕐᑕᑐᒧᑦ ᐸᕐᓇᓯᒪᒍᑎᓕᐊᖑᔪᓂᒃ 
ᐊᑐᕐᑕᐅᓕᕐᑎᓗᒋᑦ ᓄᓇᑦᑎᓂ ᐊᕐᖁᓯᐅᕈᑎᑦᓭᑦ.” 
 
ᒫᕆᐅ ᐱᐊᓪᓰ, ᐊᐅᓚᑦᓯᔨᒻᒪᕆ, ᑲᓇᑕᐅᑉ ᑕᕆᐅᐊᓂ ᐃᑖᒐᐅᑎᑦᓯᑌᓕᔩᑦ 
 
ᖃᐅᔨᒪᒍᒥᓇᕐᑐᑦ 
 

• ᐅᒥᐊᕐᔪᐊᖅ CCGS ᐊᑉᐸᑑᖅ ᑌᔭᐅᒍᓯᕐᑖᓚᐅᒧᖅ ᐊᑉᐸᑑᑉ ᕿᑭᕐᑕᖓᓂᒃ, ᑖᓐᓇ ᐃᓄᖃᕋᓂ ᕿᑭᕐᑕᖅ ᓄᓇᕕᒻᒦᑐᖅ. 
ᐅᖓᕙᒦᑦᓱᓂ ᖃᐅᔨᒪᔭᐅᑦᓯᐊᑐᖅ ᐃᓄᑐᐃᓐᓇᓄᑦ ᓄᓇᕕᒻᒥᐅᓂᑦ ᑌᒪᖕᖓᓂᑐᖄᓗᒃ ᐊᑐᕐᑕᐅᓲᖅ. ᑌᔭᐅᒍᑎᖓ 
ᑐᖕᖓᕕᖃᕐᑐᖅ ᐊᑉᐸᓂᒃ, ᐊᑉᐯᑦ ᑎᖕᒥᐊᖑᑦᓱᑎᒃ ᑕᕆᐅᒦᓲᑦ. 
 
ᐅᒥᐊᕐᔪᐊᖅ CCGS ᐃᒻᓇᔪᐊᖅ ᓄᕗᒻᒦᑐᖅ ᓯᕿᓂᖓᓂ Banks Island ᑎᑭᐅᑎᑦᓱᓂ Amundsen Gulf-ᒧᑦ. 

ᑌᔭᐅᓲᖑᒻᒥᔪᖅ Nelson Head ᑐᑭᖃᕐᓱᓂ “ᐃᓐᓈᕈᕐᒥᒃ”, ᐃᒻᓇᔪᐊᖅ 300-ᓂᒃ ᓱᕐᖄᑎᕈᑎᓪᓗᐊᓂᒃ ᖁᒻᒧᑦ ᑕᑭᓂᓕᒃ 

ᐃᒪᕐᒥᑦ ᐃᓄᕕᐊᓗᓐᓄᑦ ᐃᓗᕐᖁᓯᖓᓐᓄᑦ ᐱᑐᑦᓯᒪᓪᓚᕆᑦᓱᓂ. 

• ᑖᒃᑯᐊ ᐅᒥᐊᕐᔪᐊᒃ ᓯᑯᓯᐅᑏᒃ ᓴᓇᔭᐅᓂᒋᒃ ᓴᐳᒻᒥᒍᑎᐅᓛᕐᑑᒃ ᒥᑦᓴᐅᓴᕐᓱᒋᑦ 300-ᓂᒃ ᐊᑐᓂᑦ ᐱᓇᓱᐊᕐᑐᓂᒃ 
ᐅᒥᐊᕐᔪᐊᓕᐅᕐᕕᒥ, ᐊᒻᒪᓗ 2,500-ᓂᒃ ᐱᓇᓱᒐᖃᕈᑎᐅᓗᑎᒃ ᐅᒥᐊᕐᔪᐊᓕᐅᕐᑎᐅᓲᓄᑦ.Vancouver-ᒥ ᐅᒥᐊᕐᔪᐊᓕᐅᕐᕕᒃ 
British Columbia-ᒥ ᐊᑕᐅᓯᕐᒥᒃ ᓯᑯᓯᐅᑎᓕᐅᓛᕐᑐᖅ ᐁᑉᐸᖓᓗ ᓴᓇᔭᐅᓛᕐᓱᓂ Chantier Davie in Lévis-ᒥ, ᑯᐯᒻᒥ. 

 



 

 

• ᑲᓇᑕᒥ ᐅᒥᐊᕐᔪᐊᓕᐅᕐᓂᒧᑦ ᐸᕐᓇᓯᒪᒍᑏᑦ ᐃᑲᔪᕐᓯᓯᒪᔪᑦ ᓄᑕᐅᓯᓕᕐᑎᕆᑦᓱᑎᒃ ᐅᒥᐊᕐᔪᐊᓕᐅᕐᕕᐅᓲᓂᒃ  ᐱᓇᓱᒐᑦᓴᓂᓪᓗ 
ᓄᐃᑎᕆᑦᓱᑎᒃ ᑲᓇᑕᒥᒃ ᐃᑲᔪᕐᓱᑎᒃ ᓄᓇᖃᕐᓂᕋᕈᑎᖏᓐᓂᒃ. 2023 ᐊᕐᕌᒍᖓᑕ ᐃᓱᓕᓂᖓᓂ, $26.5 ᐱᓕᐊᓂᒃ 
ᑮᓇᐅᔭᕐᑖᓚᐅᔪᑦ ᑲᓇᑕᒥ ᐅᒥᐊᕐᔪᐊᓕᐅᕐᕕᓂᒃ ᐸᕐᓇᓯᒪᒍᑎᓕᐅᕐᓂᒧᑦ ᐱᓇᓱᐊᕐᑕᐅᔪᑎᒍᑦ ᐊᒥᓱᓄᓪᓗ 
ᒪᑭᑕᑎᒐᓱᐊᕐᑕᖃᕐᑐᓄᑦ ᑲᓇᑕᒥ ᐊᑐᕐᑕᐅᓱᑎᒃ. 
 

• ᑲᓇᑕᒥ ᑕᕆᐅᒥ ᓄᓇᖕᖑᐊᓕᐅᕐᑏᑦ $6.5 ᒥᓕᐊᓂᒃ ᑐᓂᔨᓚᐅᔪᔪᑦ ᓄᓇᕗᑦ ᓯᐊᑦᓇᑯᓐᓄᑦ ᐱᒍᑦᔨᒍᑎᐅᓂᐊᕐᑎᓗᒋᑦ 
ᑲᓇᑕᐅᑉ ᐅᑭᐅᕐᑕᑐᖓᓂ ᑕᕆᐅᒥ ᓄᓇᖕᖑᐊᓕᐅᕐᓂᒧᑦ 2023 ᐊᒻᒪᓗ 2024 ᐱᓇᓱᐊᕐᓂᐊᑎᓪᓗᒋᑦ. ᐊᕐᕌᒍᒥ ᓯᕗᓪᓕᐹᒥ 
ᐱᓇᓱᐊᕐᓱᑎᒃ 9,000 ᑐᑭᒧᐊᑦᑐᑯᑖᓂᒃ ᑭᓛᒥᑕᓂᒃ ᐅᑭᐅᕐᑕᑑᑉ ᑕᕆᐅᖓᓂᒃ ᖃᐅᔨᓴᓚᐅᔪᑦ. 
 

• ᐃᓚᒋᔭᐅᑎᓪᓗᒍ ᑕᕆᐅᑉ ᓴᐳᒻᒥᔭᐅᓂᖓᓄᑦ ᐸᕐᓇᓯᒪᒍᑎᓄᑦ, ᐊᕐᕌᒎᓐᓄᑦ ᒪᕐᕉᓄᑦ ᐱᓇᓱᐊᕐᓂᐅᓛᕐᑐᖅ ᖃᐅᔨᓴᕐᓗᑎᒃ 
ᐅᑭᐅᕐᑕᑐᒥ, ᐱᕙᓪᓕᑎᑦᓯᒋᐊᕐᓂᐊᑐᖅ ᓄᑖᓂᒃ ᐱᓇᓱᒍᑎᓂᒃ ᐊᑐᓕᕐᐸᑕ ᓄᓇᖕᖑᐊᓕᐅᕈᑎᓂᒃ ᑕᕆᐅᒥ ᐃᒪᐅᑉ 
ᐃᕐᖃᖓᓂ. 

 
ᐅᖄᔭᐅᔪᑦ ᐊᑦᔨᐸᓱᖏᑦ 

• News Release: Government of Canada announces Polar Icebreakers to enhance Canada’s Arctic 
presence and provide critical services to Canadians 

• News Release: Canadian Coast Guard celebrates the launch of the new Offshore Oceanographic 
Science Vessel 

• News Release: Government of Canada partners with Inuit firm to enhance marine safety in the 
Arctic 

 
ᕿᒥᕐᕈᔭᐅᒍᓐᓇᑐᑦ ᐊᑐᐊᕋᑦᓭᑦ 

• Canadian Coast Guard Arctic Strategy 
• Advancing hydrography in the Arctic and coastal communities 
• The National Shipbuilding Strategy 
• Oceans Protection Plan  

ᖃᐅᔨᒋᐊᕐᕕᐅᒍᓐᓇᑐᑦ 
 

Gabriel Bourget 

ᑐᓴᕈᑎᓕᕆᓂᕐᒥᒃ ᑐᑭᒧᐊᑦᑎᓯᔨ  

Office of the Minister of Fisheries, Oceans 

and the Canadian Coast Guard 

Gabriel.Bourget@dfo-mpo.gc.ca     

Media Relations 
Fisheries and Oceans Canada 
613-990-7537 
Media.xncr@dfo-mpo.gc.ca   

 

ᐱᑐᑦᓯᒪᖃᑎᐅᒍᓐᓇᑐᑎᑦ 

• ᒪᓕᒍᓐᓇᑕᑎᑦ ᑲᓇᑕᐅᑉ ᑕᕆᐅᖓᓂ ᐃᑖᒐᐅᑎᑦᓯᑌᓕᔩᑦ X, Facebook, Instagram, YouTube and LinkedIn. 

• ᒪᓕᒍᓐᓇᑕᑎᑦ ᑲᓇᑕᐅᑉ ᑕᕆᐅᖓᓂ ᐃᑖᒐᐅᑎᑦᓯᑌᓕᔩᑦ X, Facebook, Instagram, YouTube and LinkedIn. 

https://www.canada.ca/en/canadian-coast-guard/news/2021/05/government-of-canada-announces-polar-icebreakers-to-enhance-canadas-arctic-presence-and-provide-critical-services-to-canadians.html
https://www.canada.ca/en/canadian-coast-guard/news/2021/05/government-of-canada-announces-polar-icebreakers-to-enhance-canadas-arctic-presence-and-provide-critical-services-to-canadians.html
https://www.canada.ca/en/public-services-procurement/services/acquisitions/defence-marine/national-shipbuilding-strategy/projects/large-vessels/offshore-oceanographic-science.html
https://www.canada.ca/en/public-services-procurement/services/acquisitions/defence-marine/national-shipbuilding-strategy/projects/large-vessels/offshore-oceanographic-science.html
https://www.canada.ca/en/fisheries-oceans/news/2024/03/government-of-canada-partners-with-inuit-firm-to-enhance-marine-safety-in-the-arctic.html
https://www.canada.ca/en/fisheries-oceans/news/2024/03/government-of-canada-partners-with-inuit-firm-to-enhance-marine-safety-in-the-arctic.html
https://www.ccg-gcc.gc.ca/publications/corporation-information-organisation/arctic-strategy-strategie-arctique/index-eng.html
https://tc.canada.ca/en/campaigns/protecting-our-coasts-oceans-protection-plan/safer-marine-traffic/advancing-hydrography-arctic-coastal-communities
https://www.ccg-gcc.gc.ca/fleet-flotte/nss-sncn-eng.html
https://tc.canada.ca/en/campaigns/oceans-protection-plan
mailto:Gabriel.Bourget@dfo-mpo.gc.ca
mailto:Media.xncr@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
https://www.linkedin.com/company/canadian-coast-guard/mycompany/
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://ca.linkedin.com/company/fisheries-and-oceans-canada

	ᐱᑐᑦᓯᒪᖃᑎᐅᒍᓐᓇᑐᑎᑦ

